INGANA YE IPITEZI

Ni sa ca, hape, fa mbuyoti yani kakusasana cwana.

Oh, kuya ka butuna, bufiata, ha ku zibahali, lika za kona ku
lu ezeza Mulimu foo ha lu kopana hamoho! Kana mu lemubhile
kuzwa for luezize kuipa ku Mulimu kwa, ka mo lika se li
bile liezahalela mo? Mbuyoti kasamulaho wa mbuyoti, mata
kasamulaho wa mata, kanya kasamulaho wa kanya! I bile fela
nto yende. Mi Uka zwelapili kueza cwalo. Litaulo ze, Ni 1li
lapelezi, haiba—haiba kuna ni yomukana mo ya li wa. . .

2 Cwale Ni bata fela kubulela cwana, fa nako nyana kamba
zepeli, mi pili ni itumezi ku mina kaufela ka mpo ya mina yende
ya Kilisimasi, ka liaplo za suit ze mu ni lekezi. Kana kona ze
neli ku za hao, Muzwale Neville? [Muzwale Neville uli, “Eeni,
munaka. Eeni, mufiaka.”—Mu.] Eeni, munaka. Suti ya liapalo.
Bakutazi ba kona kamita ku itusisa suti ya liapalo. [“Za ni
kwana hande.”] Kihande! Zeo ki zende. Cwale, ba fufulelwa,
ni mifufuzo yani i bolisa liapalo kapili kufita sika kaufela se
Ni ziba, mwa bona. Mi silwala fela liapalo zehata ku swala
mukutazi, ni liapalo zende. siapalo sa bwanda bo bu sika tiya
si ka bola fela, mwa nako nyana fela. Kacwalo, su—su suti yende
sina cwalo i ka ba ni bwanda bo bu tiile ku yona.

3 Mimunahane fela, mu tusanga ni kufa liapalo ze ku mutanga
Mulena. Mi Mulena ami fuyole. Jesu naize, “Ona mo mu ezelize
kwa babanyinyani ba Ka mizwale, mu ezelize Na zeo.” Kacwalo
konakuli ha u si ka tiseza, u lekezi bakutazi bababeli suti; u
lekezi Jesu ma suti amabeli. Uh-huh. Kona sa Na bulezi, “U si
ezelize Na.”

4 Kono ona muswalelo nyana wa Lihalimu wani, kakusasana
cwana, kikuli mu u lemuhile? Hakuna pizo ya kwa katala,
hakuna sika; kono kasamulaho fela wa Liniusa ni—ni ku katuluha
kwa Moya o Kenile ku suluhela fa sicaba, kanya ya Mulimu
inze i zamaya, ba kala fela kupahama, ni kushetumuka, kwa
maneku kaufela. Mi Ni lemuhile balikani baka babande luli
ba Baptist, bene ba zwa kwa Keleke ya Walnut Street Baptist,
mwa Louisville, bali kuyema mwa sibaka sa lipula, inge ba tapa
fela mwa Mata a Mulimu. Oh, mawi! Bona, Ne ni ba katani
kasamulaho wa sebelezo, se bali, “Ani ki Mata a Mulimu.”

Se nili, “Yeo ki niti. Muna niti. .. Mwa ziba hande. Mata a
Mulimu!”

5  Mi hamukoni fela kufumana manzwi a kubulela. Ha mu zibi
fela sa kubulela. Moya o Kenile unga fela mukopano mi ha mu
zibi Sa ka eza ka zona. Ka kukuza, hamunati, ka buikokobezo,
baba lo-behile. Oh, Muzwale Pat, lani ki Lihalimu fela, ku na. Ni

alimufwi fela wa batu ba mufuta wa-kale baba tabela maikuto
ani ku Ona, mwa bona.

6  Inge Paul Rader, mwa na bulelezi za hae. . .Nako yeiiwi na
sweli kubulela likande. Mi ki hali yena ni musala hae ne ba inzi
fa tafule, mi na bata kuya kusili kamba kueza nto yefiwi, mi yena
azwelapili ku mu bulelela kuli, “Hanikoni fela kueza cwalo,” ni
zeiwi cwalo, mi na mu pumeza hanyinyani.

7 Kacwalo atalima kwa ni kwa, mi mioko ne i sweli kububa
fa malama a hae, mi ali ku yena, ki hali, “Kihande, cwale...”
A hupula mwa pilu ya hae, “Uh, haiba ki ya bunolo cwalo
ku utwisa bumaswe, tuhela fela kuli aine autwile bumaswe.”
Kacwalo yena, sina mutu, sina mwa na putezi pampili ya hae
ni ku i beya fa mukeke wa hae.

8 Mi kamita na yemanga fa munyako ni ku mu tubeta
muzamaye-foo. Mi konakuli fani hana ilo fita fa munyako,
azungisa lizoho ku yena, mi kipeto sani ne si ka—ne si ka li
tokomela, mwa ziba, kufitela ha yo kuta kuzwa kwa ofisi ya hae.

9  Mi kacwalo kakusasana wani, ali, fani hane ba kalile kuya,
kini, ki...fa munyako, kifii, na yemi bukaufi ni sikwalo, mi
a mu tubeta ni kuikela kwa mafelelezo a munyako. Akwalula
sikwalo, atalima kwa mulaho, mi na yemi fa munyako ni toho
ya hae fafasi, u sa ikutwa bumaswe, ali a zungisa lizoho
kulaeza muzamaye foo-muzamaye foo, ali musali azungisa
lizoho muzamaye hande-muzamaye hande.

10 Ali akala ku zamaya mwa mukwakwa, mi akala ku nahana,
“Kucwani haiba sesifiwi si ezahala ku na Ni si ka kuta kale kwa
lapa, kamba kucwani haiba sesifiwi si ezahala ku yena Ni si ka
kuta kale, Mulimu uka lu biza kuzwa mwa sibaka; mi ka bunde
bwa musali sina mwa bezi, mwa bezi yomunde, ni zehwi cwalo?”
Mi ali, ona fani aya, pilu ya hae ya kala kuimelwa.

11 Kacwalo afetuha fela ni kukuta kumata, akwalula munyako,
amatela mwa ndu, akwalula sikwalo. Mi fani ha to kwalula
sikwalo, autwa sesifiwi se si lila. A talima kwa ni kwa, musali na
yemi kwa mulaho wa sikwalo. Na si ka bulela kuli “ni swalele,”
na si ka bulela kuli “Ni kupa swalelo,” na si ka bulela sika.
Ali a mu swala fela ni ku mu tubeta hape, afetuha ni ku zwela
fande. Ali na zwezi fande a munyako, ali musali na yemi kwa
sikwalo hape. Ki hali, “Musiyale foo.” Mi musali ali, “Muzamaye
hande,” ali, inge fela mwa na ezelize ka nako yapili, kono nako
ya mafelelezo neina ni maikuto ku yona.

12 Kacwalo kona mo kuinezi, fani ha kuna ni maikuto ku zona,
mwa bona, kuli luli ki nto yefiwi yezwa ku Mulimu.

13 Cwale, mwa kuketa fa nako nyana yefitile ka musepahali
yomunca, Muzwale Sothmann, Ni sepa kuli basepahali, ni
babafiwi kaufela, ba ziba hande cwale, kuli, kwa mafelelezo
a silimo sa za litukiso za masheleni, mwa kukala ka Sope,
kuli liofisi kaufela za keleke, zecwale ka balisana ni madikoni,

ni zefiiwi cwalo, za fela. Kipeto haiba ba bata kuzwelapili. ..
Cwale, balisana, Ne ni sa talusi cwalo. Ne ni talusa basepahali,
ni madikoni, ni baluti ba sikolo sa la Sunda, ni zefiwi cwalo.
Bona. . .Mulisana uketilwe ki keleke, mi upila kufitela, kufitela.
Mi kipeto—kipeto bona...Haiba sicaba, sikwata se si liteni
sa basepahali, kamba madikoni, kamba baluti ba sikolo sa la
Sunda, kamba likamafi zefiwi, haiba ba bata kuzwelapili, ba
zwelepili fela. Haiba ha ba lati kuzwelapili, konakuli bana ni—
bana ni kutuhela kubeleka haiba ha ba lati kuzwelapili. Mi
hakuna ya ha ba hanisa, konakuli ba kona kuzwelapili cwalo
ka silimo se si taha. Mi—mi konakuli haiba ha ba zwelepili
cwalo, konakuli bana ni liketisa, ni kuketa musepahali yomunwi,
kamba—kamba seo kaufela ofisi ili yona.

14 Kabakaleo, ha si swaleleli mutu fafasi, kwa bupilo bwa hae
kaufela, ku beleka fa sikwata. Kono haibile fela u ikutwa kuli
Mulimu una ni yena mi wa mu tusa, mi ubata kueza siemba
sa hae, kamba siemba sa hae, seo kaufela sikona kuba sona,
kuzwelapili ni musebezi wa Mulimu, lu tabile kamita kuba ni
bona ka ku sebeza ni luna. Mwabona? Kono ka nzila yeo si fa
mutu kolo ya ku sebeza mwaha ni kubona mwa latela. Babanwi
ba basepahali ba luna ba inanga lilimo ni lilimo ni lilimo, ni
madikoni ni bona, mi zeo ki zende luli. Kono konakuli hakuna
nako ye tomilwe. Haiba musepahali, kamba mulisana, kamba
mutu yomunwi kaufela mwa sikwata, ha ikutwi kuli wakona
kusebeza nako yetelele, kamba kutuhela fela, konakuli ba ka
zibisa fela keleke, kuli bakona kufumana mutu mwa sibaka sa
bona.

15 Mi sani kona se si ezahalile mo, busihu bwa kacenu,
ni Muzwale Morgan, Muzwale William Morgan yana tuhela
kusebeza sina musepahali. Neba tokwa musepahali yomuiiwi. Mi
Muzwale Sothmann na supilwe kuba musepahali, ka nako yenwi,
mi cwale na amuhezwi busihu boo fa sikwata.

16 Ki ze swanela, haibile fela keleke...Mwa keleke ya luna,
ki buicemeli bwa keleke. Keleke ya shimbulula, kamba kubeya
mwateni musepahali, keleke ya shimbulula mulisana, kamba ku
kubeya mulisana. Seo kaufela sili sona, ki keleke mwahala lika
kaufela. Bwani ki bu apositola. Cwalo kona mo ne ku ezezwa
mwa nako ya Bibele. Kabakaleo, lu ikutwa kuli hakuna mutu ni
yomukana, kanti, muhapelezi kamba nto yeiiwi mwa keleke. Ha
lu lati zeo. Mutu kaufela, maii ni maii, na kasibili, ka kubotela
mutu kaufela, mi una ni fela keto ilinwi, inge fela mutu ufi
kaufela wa keleke mo, ki keto iliniwi fela. Ha ki se Ni bulela; ki
se ibulela keleke, mwabona, se ibulela keleke mwa mubili. Mwa
lata cwalo? Oh, Ni sepa kuli zeo fela ki za Mafiolo. Cwalo kona
mo li lukela kubela.

17 Cwale, ye ikaba biki yetuna ku na, kutaha, kamuso, haiba
Mulena alata. Ni lukela kueza buiketelo ka mwaha otaha,
mwahala limemo kaufela. Ni bata kuya kwa—kwa ofisi ni kunga

limemo zaka kaufela ni ku litisa kwa ndu. Kabakaleo, ka mazazi
nyana atatama, Ni ya kwa tapelo, ku Mulimu, ni ku Mu lapelela
kuli ani zamaise ni ku ni bonisa nzila ya kuya ka yona ni sa
kueza. Ha lu pili mwa nako yeswana sina mo ne kuinezi fani ha
Na li fa, fani Mulimu ha Mu etelela kuzwa sibaka ni sibaka, mi
Nali mwa tolopo ka lihola nyana kuya kwa mulenenn omunwi.
Kono kacenu li fa mulao o shutana, ki sikwata se si tomilwe,
likwata za bakutazi ni lika zefata ze lukela ku ezahala.

18 Mi mo Ni ezezanga, Ni tisa limemo zaka kaufela za kwa
Africa ni ku i lula fafasi, limemo kaufela za kwa India, mi
kaufela za kwa California, kwa Utah, ni limemo kaufela ze
shutana, ni li kauhanya ku libeya mwa mabunda. Ni ka 1i tuhela
cwalo. Mi kipeto Ni ya kwa kuzamaya ni kulapela, mwendi
kukena mwa mota yaka ni kuya zazi kamba amabeli. Hani
kuta, ku lapela. Sesifiwi si taha mwa pilu yaka kuli ni ye kwa
sibaka sesinwi, kipeto Ni bona haiba ki maikuto fela. Konakuli,
kasamulaho, kipeto Ni. . .haiba li ni kataza hahulu, Ni ya kwa
libunda le ko ku inzi sibaka sesifiwi se, kipeto ni kunopa lifiolo
ni ku li bala, ka memo, kubona fo li fumaneha. Kipeto, kuzwa
fani. ..

19 Kilelibaka ha Ni eza cwalo. U nahana za kupahama mwendi
lihola ze sebente-tu fa fulai, mwa lihungwa, ni ku pahama
ni kushetumuka, ni kupotoloha, haiba mukile mwa pahama
kwabuse bwa mawate. Ha u zibi! Fokunwi u fa halimu, mi
fokunwi ki fafasi, mi ni kunyendaela, ni kupikuluha, ni ku
tomiwa, mwahala malu ani ni fahalimwa mezi ani, ka mazazi
amalalu ni masihu. Kipeto ukena mwa naha, mi taba yapili ye
ka kopana ni wena ki Satani, “Kihande, sikwata sa bakutazi ne
si bulezi cwana. Babafiwi ba bona ne ba ikabile fa liketisa, mi
babanhwi ka zona.” Mwabona?

20 Konakuli wakona kubulela kuli, “Kihande, mwendi Mulena
na sa lati kuli ni tahe.”

21 Kono fani ha u lumilwe ki Mulimu, u itukiselize ku kopana
ni sila. U li, “Ni taha kwanu, ka Libizo la Jesu Kreste. Ni taha
ka Libizo la Mulena Jesu, mi fa Ni ina kufitela musebezi wa Hae
ufela.” Mwabona? Mi u itukiselize ku kopana ni mata.

22 Kacwalo, mwa ni lata, Na ziba mwa lata. Kacwalo mu ni
lapelele, biki ye, kuli Ni eze buiketelo bo bu lukile, ka susumezo
ya Mulimu ika ni etelela.

23 Cwale Ni kaba ni zelikani, ze Ni biza kuli, mikopano ya
ku tulatula. Ni ya kwa Florida, la bu eiti, la bu naini ni la bu
lishumi ka kweli ye; kamba, Tifton, Georgia. Tifton, Georgia,
la bu eiti, la bu naini ni la bu lishumi ka Sope, Ne ni talusa
kubulela, mwa sibaka sa kweli ye. Mi kipeto Nina ni kuya kwa
Glasgow, Kentucky; mi hakulata ni kwa Somerset, Kentucky; ni
busihu bulibufiwi, mi mwendi Campbellsville, Kentucky. Mi—mi
Muzwale Rogers na bata kuli ni yo taha busihu bobunwi, kwa

sibaka sa hae, sene lu nani. . .ne nina ni ku mu tonda ka nako
yenwi.

2¢  Cwale, mu lapelele Muzwale Rogers. Ne luna ni kutwano,
kacenu, mi Na swala lizoho la hae ni ku mu fumana mwa buino
bo bumaswe, bwa mubili. Kacwalo mu lapelele Muzwale Rogers
kulo kwanu. U isize zenhata kwa mazoho a hae kwani, mi li
mu tiselize kuikalelwa ni kufilikana, mi u—u uinzi mwa buino
bo bumswase luli ona cwale, mi musala hae u kulile hahulu.
Kacwalo mu lapelele muuna ni musala hae banyinyani bani,
bana babande ba Mulimu. Mi Ne ni mu bulelezi kuli, Mulena
ha lata, Ni ka munga busihu bulibufiwi.

25 Mi Muzwale Ruddell, yomunyinyani wa luna. . .ilifiwi ya
likeleke za hesu zenyinyani, kwanu ka ze mashumi asilezi ni
zepeli, mucaha yomunyinyani wa kale wa maswabi, ha ikela ona
cwalo kwanu mi na sa koni mane nihaiba kutalima mwahalimu.
Mi na tahanga kwa lapa. Mi, oh, Ni sepa kuli batu ne ba hupula
kuli neli mutu wa fela fela, kono nekuna ni sesifiwi ka za
mushimani sene si bonahala kuba sa niti. Ne ni zwezipili fela
kuina ni yena, ni kuina ni yena, ali, “Muzwale Ruddell, mwa
kona.”

26 Ki hali, “Muzwale Branham, ha Ni yema fapila sicaba, pilu
yaka—yaka i taha mwa mumizo waka. Mi Ha—Ha—Ha ni koni
fela kubulela linzwi.”

27 Se nili, “Yema fani mi u i mize ikute fela, mi ubulele, ka
Libizo la Mulena.” Mwabona? Mi cwale una ni tabernakele
yelikana ni ye, ona mwa nzila yekambama mo, kueza fela nto
yefiwi. Mupile ni zona. Mushimani nana ni pizo ya Mulimu. Ne
ni ziba bo ndatahe, bo mahe. Ki batu babande luli.

28 Mi konakuli ne lu lukela kuba ni Junie, busihu bobufiwi,
kwani kwa New Albany. Mi, oh, mwa ziba, ki mikopano yelikani
fela, kuli Ni kona kuba ni busihu fa ni busihu fani.

29 Kufitela, haiba lika kaufela li ezahala ka mukoloko wa
zona, mwendi ka la twenti-faifi Sope, Ni ka funduka kuliba
kwa Miami, kwa Mukopano wa Lifasi za Linaha za Kwande
kwa Baana ba Pisinisi ya Evangeli Yetezi. Mi kuzwa kwani,
kuya kwa Kingston, Haiti, kushetumuka mwa South America, ni
kuyopunya kwa Mexico. Mi kuzwa kwani, kukena mwa Africa.
Kuzwa kwa Africa, ku yo punya kwa Scandinavian. Ni zenwi
cwalo, ona cwalo. Kalulo yetuna luli ya mwaha, Na lumela, ika
ngelwa mwa mikopano ya kwabuse bwa mawate. Kacwalo mu ni
lapelele, Ni lukela kuba ni keto yende.

30 Cwale, fela ki kuli haiba ki tato ya Mulena. Haiba ha ku
cwalo, Na itakaleza kuya kai kamba kai, sibaka sifi kaufela.
Hakuna taba koo si inzi, Ni bata kuya. Kono haibile fela Ni kona
kuyema mwa liluli la lifasi le lona la ni beile Mulimu ku lona, Ni
bata ku kutaza sifumu sa Hae se si sa konwi kufumanwa kufitela
lifu li ni nga kuzwa mwa mubili wo. Yeo kona ciseho yaka, ka

sishemo sa Mulimu, haiba Uka ni tusa fela. Haiba A zwisa lizoho
la Hae ku na, diabulosi uka ni bulaya. Kacwalo mu lapele fela
kuli Mulimu abuluke lizoho la Hae la sishemo fahalimwa ka.

31 Ha ni kupi kuluka kwa Hae. Ni kupa sishemo sa Hae.
Mwabona? Cwale, kuluka kwa Hae, batili, Hanikoni kuyemela
zeo. Sishemo sa Hae fela kona se Ni kupa, 'kakuli Ni ziba kuli
ha Ni swaneli, mi hakuna ya cwalo. Mi ki hande lu si ke lwa kupa
kuluka kwa Hae. Lu bata sishemo sa Hae.

32 Cwale, busihu boo, kakuba ya silezi linzwi nyana, kono na
palelwa kuhana kolo ye, kuli ni ambole kwa sikwata sesinde
sa Bakreste se. Mulibelele, Ni si ka fa kale zibiso ye, mutuhele
ni bulele nto ilifiwi. Ha mu sa 1i mwa pilu ilinwi cwale, mwa
bufiwi, mi lika kaufela inge lizaya ka bunde, mutuhele ni fe
fela ngambolo ya muzuzu nyana yemibeli kwa keleke yaka.
Mwabona?

33 Muteeleze, balatiwa baka mwa Evangeli, mawi. . .linaleli
mwa mushukwe waka, haiba Ni kaba ni ilifiwi, ye lekilwe ka
Mali a Jesu. Ni ezize se ka mulelo, ni kute sina cwana. Lwa
itakaleza sani fa musipili wa kuzuma, Muzwale Roy Roberson,
Muzwale Banks Wood, ni Na, fa musipili, kuli lukone kutisa,
ku to kuta. Muzwale—Muzwale Roy ni luna kaufela ne lu sweli
kuambola, ni ka za mulisana wa luna, Muzwale Neville, ni
muuna ya li fapila mina ka nako kaufela, inza lisa ni lika kaufela,
Iwa mu lata. Kono, niteni, Muzwale Neville ka kuba mutusi wa-
mulisana, ne ku bonahala fela tata nyana ku Muzwale Neville
kuli luna ni kukasheza kwande mwateni. Mwabona? Kacwalo
lwa lapela, mi ku bonahala kuli neli tato ya Mulena kuli Ni eze
cwalo. Cwale, Ni kupile Mulena haiba Na ka ni tusa, Ne ni ka
eza mo ni konela.

3¢ Mi kasamulaho wa kuipa kwaka, ni kasamulaho wa kueza,
ka kuba ni keleke kueza cwalo. Cwale, haiba Mulimu u lu
fuyozi ka Mwa bezi mwa mikopano yelikani yefitile, ni kuipa
ko kunyinyani kwani, ki sikamafii Sa ka eza haiba lu li buluka?
Mwabona? Mu libuluke fela ona cwalo. Cwale amuteeleze. U
mwa lilato ku yomufiwi ni yomuniwi. Mo Ni mibonezi munzo
muyemi mwahala lipula, kakusasana cwana, ni biki ye, ni
mazoho a mina ku Mulimu, mi—mi Moya omunde unzo zamaya,
fahalimwa mina!

35 Cwale musike mwa teeleza kwa nto ilihwi ye maswe yeo
diabulosi ana ni kubulela. Mwabona? Haiba diabulosi u mi
bonisa nto yefiwi, kamba ku mi bulelela nto yefiwi ye maswe,
ka mutu alimunwi wa ma membala ba Mubili wa Kreste, musike
mwa li lumela. Kakuli, mu sa li lumela fela, mu sinya kutwisiso
ya mina.

36 Mi haiba ubona alimuniwi wa ma membala ba Mubili wa
Kreste inza eza sika se si maswe, usike wa bulelela mutu usili.
Kono uye ku membala yoo, ni lilato, mi ubone haiba haukoni ku

mu kutiseza ku Kreste hape. Mi haiba hamukoni kueza cwalo,
konakuli u bulelele mutu yomufiwi, kamba mutuhele kuli baye
ni wena. Mueze ka nzila ya bulela Mafolo. Mwabona? Kono
musike. . .

37  Haiba mutu ubulela kuli, “Kezeli wa Kuli-ni-kuli, kamba
Muzwale wa Kuli-ni-kuli,” usike wa lumela linzwi la zona. Mu
li tuhele fela 1i ikele. Kakuli, muhupule, ki diabulosi yalika ku
mi pazaula mwa liemba emba. Cwale mu mulibelele fela kuli
akene mwahali, ’kakuli uka eza cwalo. Cwale mutuhele kuli
muuna yomunde wa ndu, tumelo, ayeme ona foo, mi musike mwa
amuhela nto ilinwi. Sicaba se si inzi mwa libaka za Mahalimu
ni mina, bakopani hamoho kwa limbuyoti za Mulimu, kuca
mulalelo fa tafule, mi Moya o Kenile u pakile kuli ki bana
ba Mulimu. Halu beni fela babande luli, ba pilu yende, ba ba
swalela, ba ba lata. Mi haiba mutu yomufiwi abulela ze maswe ka
wena, ubulela zende ka yena. Utalime zende mo li tahela ku wena
ka nako yeo. Mwabona? Yeo ki niti. Kamita kutisa fela bunde
kwa bumaswe, lilato ku baba kutoile. Mi fela. . .

38 Kana wa ikutwa hande, mulatiwa, musizana yomunyinyani
kwa mulaho? Zeo ki zende. Ni itumezi hahulu. Eehe. Na kutezi
fela mwa mulaho. . .Na beilwe habeli mwa kafioto kwa mulaho
kwani, mi Mulena Jesu u mu tisize cwale ni ku mu tisa kwa
mukopano. Lu itumezi hahulu ka seo. Sani kona sene Ni zwezi
kwa katala, fa nako nyana yefitile. Ali neba “lapezi ni kulapela,
neba palelwa kufita ku Mulena.”

39 Cwale, mubone kuli mwa eza cwalo. Muipeye ili mina ku
Mulimu, “Mulimu, ka sishemo sa Hao, kona se Ni ka eza.”
Hakuna taba foo mutu ha bulela ze maswe; ukutise bunde. Usike
wa nahana ze maswe. Haiba unahana ze maswe, mi ubulela fela
ka buipi, kipeto—kipeto—kipeto wa fosa. U zwelepili fela kuipa
ili wena ku Mulimu kufitela u ikutwa hande ku mutu yoo. Cwalo
kona mwa ku ezeza. Mi bunde bwa limbuyoti za Mulimu bukaba
fela, oh, bu ka apesa fela moyo wa hao. Yani kona nzila ya kupila
ka tulo, konakuli hakuna se si kona ku ku holofaza haibile fela
u mwa lilato. Kihande, mu li. . .Mwabona?

40 “Haiba una ni malimi, aka fela. Mi haiba una ni butali, bu
ka fela. Bupolofita, bu ka palelwa. Kono foo hamuna ni lilato, 1i
ka ina kuyakuile.” Mwabona?

41 Mimusike mwa lati fela baba milata, kono mulate bani baba
sa mi lati. Kakuli, ku bunolo kuna ku lata mutu kaufela ya ni
lata, kono lika ku lata mutu ya sa ku lati. Foo kona fo ukona
ku lika kamba u Mukreste, kamba nee. Mutu ya sa ku lati, kono
mane, mwa pilu ya hao, wa mu lata. Cwale, haiba ha uezi cwalo,
kipeto uzwelepili fela ku swalelela ku Mulimu. Liteni mwani,
"’kakuli Ni ziba cwalo kuli ki Niti. Ameni. Ni ziba cwalo kuli ki
Niti.

42 Cwale lu ka apula Linzwi lelinde, cwale, kwa Buka ya
Maheberu, ni kauhanyo yabu 11, ka—ka Lifiusa le likuswani.

Ka kuba ya silezi linzwi nyana, kono Ne nina ni musihali
omunde ni mizwale ni likezeli. Mi ne ni si ka kena mwahali
kufitela ka sikisi kiloko. Mi Na matela fela mwa muzuzu ni ku
yo kubama kwa matuko a mumbeta, mwa musiyo, ni kulapela fa
nako nyana. Na yema, ni kunga Bibele yaka ni kukala kubala. Mi
Na bona mutende o lobezi fani, mi Na u pamula. Mi ne u fiozwi
mwa si Afrikaans, kacwalo Na palelwa ku bala sani.

43 Mi fokunwi, mwa kubala, u ka nata fa linzwi, mi linzwi leo
liba leli pila ku wena. Cwalo kona mukutazi mwa belanga ni za
hae, lifiusa la hae. Lukale fela kubala, kubala Bibele, nto yenwi.
Nto pili mwa ziba, u nata nto yeiiwi, konakuli sesiniwi sa ekeza
ku sesinwi seo, sesiiwi sa ekeza ku sesifiwi seo. Kipeto, mu li
fiole, mi kuya fela kwa katala ni kuyo li bala. Mulimu uka eza ni
ze siyezi za lona. Mwabona? Uka li tokomela ze siyezi.

44 Cwale, fokunwi uba ya yembuluka ka zona, kufitela u ba
ni mihupulo nyana ya sikamafii, litaba nyana ka mihupulo yo
hupuzi ka yona. Fokuiiwi mwa mukopano, ko mulukela kutaha
kapili kwa katala, kuli, u bale fela mihupulo nyana yo nani, mane
Moya o Kenile u ba fe mata a pilisa ku wena hape. U ezize cwalo
linako zenata.

45 Cwale Maheberu 1, ha lu baleii timana ya 1, kukala, mi luka
bala litimana nyana.

Cwale tumelo ki kusepa ka kutiya ze libelezi, ni ku
kolwa ze sa bonwi.

Kakuli ka zona ba bahulu ba fumani piho yende.

Ka tumelo lwa ziba kuli lifasi ne li ezizwe ka linzwi la
Mulimu, kacwalo kuli ze bonwa ha li si ka ezwa ka lika
ze bonahala.

46 Kana zeo ha li si ka fuma nji? Halu bonefii ni bale timana ya
3 hape. Muteeleze hande:

Ka tumelo lwa kuli lifasi li ezizwe ka linzwi la Mulimu,
kacwalo kuli ze bonwa ha li si ka ezwa ka lika ze
bonahala. (Ki Linzwi la Mulimu.)

Ka tumelo Abele utahisize ku Mulimu sitabelo se si
kateleha hahulu kufita sa Kaine, ka bakala tumelo na
pakilwe kuli ki ya lukile, Mulimu u pakile ka limpo za
hae: mi ka yona. . .ntha shwile u sa bulela.

Ka tumelo Enoke na ngilwe kuli asike a bona lifu mi ha
st ka fumanwa, kakuli Mulimu . . .na mu ngile: kakuli a
st ka ngiwa kale u pakilwe, kuli Mulimu na mu katelwa.
(Myaha ye mianda iketalizoho ya bupilo, hape.)

Kono kusina tumelo ha ku konahali ku mu tabisa:
kakuli ya taha ku Mulimu u swanezi ku lumela kuli
uteni, ni kuli ki yena ya fa baba mu bata mupuzo.

Ka tumelo Nuwe, amano zibiswa ki Mulimu ka lika ze
st ka bonahala ni kale, azamaya ka sabo, ayaha areka
ku bandusa ba ndu ya hae; ka. . .yona u atuzi lifasi, mi
afetuha muca sanda sa. . .kuluka ili ka—ka tumelo.

47 Cwale ha lu lapeleni fa nako nyana, ni kuinamisa litoho za
luna.

48 Mulena, Mulimu waluna ya Musa ni Ndate, lutaha cwale
Fapila Hao hape, ka buitumelo. Mi ha lu ikutwi fela kuli lu Fapila
Hao kakuli lu inamisize litoho zaluna ku lapela, kono lu lumela
kuli lu Fapila Hao ka tundamo, kakuli, kuli, “Meeto a Mulena a
matela kafa ni kafa mwa lifasi.” Mi U ziba lika kaufela, mi Wa
ziba mihupulo ya mwa pilu.

49 Kabakaleo, Mulena, libaka le lu inamiseza litoho za luna, ki
ku kupa kupo ye, kuli U lu swalele ka milatu ya luna kaufela
ni bumaswe bo bu Ku lwanisa, ni kuli sishemo sa Hao si fiwe
ku luna hape, kuli mane U kwalule milomo ya luna kubulela, ni
lizebe zaluna kwa kuutwa, mi kuli Linzwi la Hao likone kuba la
niti ku luna, busihu boo; kuli litimana nyana ze lu ketile kubala
zee likona kuba tuso yetuna ku membala kaufela wa Mubili wa
Hao wa kunutu fa lifasi, Keleke ya Hao ya moya, yona Keleke
ya Mweli, Keleke yani ye lekilwe ka Mali a Jesu, ye tapisizwe
mi ye kenisizwe, mi ika tiswa ku Mulimu ka Lizazi lani, kusina
litiba kamba nyazo. Mo lu itumela ku Wena, ka kuba ni tumelo
ya kulumela kuli lu bo muca sanda sa bunde bwa Mulimu boo,
ka kuluka ni sishemo sa Mulena luna Jesu!

50 Kulapela cwale kuli U folise matuku kaufela. Na itumela ku
Wena ka kuswala musizana yomunyinyani yani fa nako nyana
yefitile, ya lobezi habeli mwa muzuzu mwani, bakefiisa butuku;
Ilwa mubona ha zamaya, ka tumelo nyana yani, ni ku Ku amuhela
ni sishemo sa Hao. Mi lwa itumela ku Wena ka se; ni kulapela
kuli U hupule mulatiwa wa Kezeli Baker yomunyinyani mwa
Kentucky, mi bona bao Muzwale Neville na bulezi ka bona, mi,
O Mulimu, mafulo a sa balehi ka bakuli, kai ni kai. Mi sihulu,
Mulena, bani baba si ka piliswa ni baba sa Ku zibi; haiba ba
lukela kushwela mwa libi za bona, hakoni kutaha fo U inzi.

51 Lu lapela kuli Uka lufa bupaki ni mata, bundume ku bulela
Linzwi, ni butali kuziba nako ya ku Li bulela. Mi kipeto
ambola ku luna fani ha lu bulezi zefiata, kuli lukone kuikela ni
kusiya sicaba mwa ku mbwetuka, ku komoka, ka Moya o Kenile
omutuna ni musebezi wa Hae. Lumeleza cwalo, Mulena. Lu utwe
cwale, lwa lapela, ka Libizo la Jesu lwa kupa. Ameni.

52 Ni tabela fela kubulela fa nako yekuswani fa tuto ya
“maikuto.” Lu lutilwe kuli mutu wa nama una ni maikuto a
ketalizoho. Mi maikuto a ketalizoho ani a zamaisa za—za hae. . .
Kamba kufa. . .Mulimu na mu file maikuto a ketalizoho aa, kuli
a swalisane ni ndu ya lifasi. Mi maikuto ao a zibahala sina:
kubona, kulwaza, kuswala, kununkelela, kuutwa. Ona maikuto

a ketalizoho ani, a zibahala ku mutu wa nama, mi ki amande.
Mi halukoni ku beleka, kamba kupila bupilo bo bu iketile, fani
haiba iliftlwi ya maikuto aa ipalelwa kueza. Kubona kwa mina,
kuutwa, kuswala, kununkelela, kamba kulwaza, halukoni kuba
baba iketile kusina zona. Kuna ni se si tondahala, siemba sesifiwi
sa bupilo se lu sa koni kuswala ku sona, kusina maikuto a kezo
yeo. Mi ki amande. Mi a beleka. Mi a filwe ku luna ka Mulimu.

53 Mulimu nafile maikuto ani, kono afilwe ku mina kakuba
mpo. Mi ku itingile ka mo wena, ko ipa maikuto aa ku ona, ika
ba yona nzila bupilo bwa hao bu ka zamaiswa ka yona, mo u fezi
maikuto a ketalizoho ao. Wena u. . .So bona, so utwa, so sweli
kulwaza, kununkelela, kamba kuswala. Kaufela seo maikuto ao
a ipeile ku ona, aka ku busa.

54 Mi luitumela ku Mulimu kuli luna ni maikuto a ketalizoho.
Kono hakuna mukwa ufi kaufela kuli maikuto a ketalizoho aa
na filwe, ku wena, ku ku zamaisa. Na filwe ku wena kuba
swalisano ya lifasi. Kono ne ku filwe ngana ya bu silezi, mi,
ngana ya bu silezi yeo, ki ya Bukreste fela. Mi hamukoni kuba
ni ngana ya bu silezi ye konji mube Bakreste; kona nzila inosi
fela yemukona kuba ni maikuto a ketalizoho kaufela a butu ku
mutu wa nama. Kono, ngana ya bu silezi i zibahala hande, ku
Mukreste, kuba tumelo. Ki yona ye busa ni ku ku zamaisa, mi
ipitezi kwa maikuto amanwi kaufela. Ki ye ipitezi kwa maikuto
kaufela, maikuto amanwi a ketalizoho.

% Cwale, ha Ni koni kubulela kuli kakuli lu amuhela ngana ya
bu silezi kuli maikuto a ketalizoho ha sa li amande ni hanyinyani.
Eeni, ki ya mande. Maikuto a ketalizoho ani na filwe ku wena ka
Mulimu, mi ana ku itusiswa. Kono foo maikuto a ketalizoho ha
eza ka kushutana ni Linzwi la Mulimu, konakuli a puma.

5% Cwale, ngana ya bu silezi haikoni kupuma. Ki ngana ye
ipitezi. Mi sani kona se Ni bata kubulela ka sona. Kakusasana
cwana Ni bulezi fa: Sisupo Se Si Ipitezi. Mi busihu bo fa: Ngana
Ye Ipitezi.

57 Mi ngana ye ipitezi ki Moya o Kenile, tumelo ya Mulimu
ye pila ku wena. Mi haiba u ka lumeleza maikuto a ketalizoho
kuipa kwa ngana ya bu silezi, ika ku etelela ni kutisa maikuto
amaiwi a ketalizoho kaufela mwatasa tamaiso ya ngana ye
ipitezi yani. Kakuli 1i fahalimwa ngana ya nama, sina mutu
wa moya ha li fahalimwa za nama. Ki kwahule hahulu, sina
mahalimu mwabezi, fahalimwa mutu wa nama ni maikuto a hae
a ketalizoho. Li kueza kuli ulumele lika ze u sa boni. Li kueza
kuli ueze mo sa koni kunahanela kuli maikuto aketalizoho akile
a nahana za teni. Diabulosi wa kona kukena mwa maikuto a
ketalizoho aa ni kupuma buhata ku wena, kono hakoni kuswala
ngana ye ipitezi yani. Zeo li kwahule hahulu a fiti. Zeo li zwelela
ku Mulimu. Li bizwa tumelo. Tumelo kona nto yetuna yani.

58 Mi maikuto a ketalizoho ha zamaisangi ngana ya bu silezi,
konongana ya bu silezi i zamaisa maikuto a ketalizoho. Ngana ye
ipitezi i zamaisa maikuto a nama. Mi ni—ni maikuto a ketalizoho
ki kubona, kulwaza, kuswala, kununkelela, kuutwa. Mi ngana
ye ipitezi ki sika se si ka mi konisa kulumela Linzwi la Mulimu,
kakuli yeo kona nto inosi fela ye ka bulela ka yona. Li ka kueza
kuli ulumele lika ze u sa boni, kulwaza, kuswala, kununkelela,
kamba kuutwa, 'kakuli li ka nga Linzwi la Mulimu. Mi 1i katisa
Linzwi lani ku wena, ni ku kueza kuli u zamaye ka kushutana
kwa sika sifi kaufela se si liteni kono Linzwi la Mulimu, ka
tumelo. Tumelo kona ye peta lika.

59 Cwale, ka kufa siswaniso se, sa maikuto, mutu wa nama
u pepilwe ka maikuto aa, kacwalo ki maikuto a filwe ka-
sibupeho. Mi yeo kona fela nto inosi ya kona kuziba ka zona,
mwa munahano wa hae wa ngana ya butu. Ukona fela kunahana
sina mutu. Wakona kubona sina mutu. Wakona ku utwisisa sina
mutu. Wa kona ku utwa sina mutu. Kono fani ha busiwa, kamba
ku bupiwa sinca, kamba lu ka libiza kuli “kupepwa sinca,’
konakuli ya bu silezi, ngana ye ipitezi ya mu swala. Ka kueza
cwalo, ngana ye ipitezi yani i mu tisa mwa sibaka sa kuli una ni
tumelo ya kulumela lika za sa utwi, lika za na sa boni, kutwisiso
ya na sa utwisisi. Wa li lumela, ni hakuli cwalo, kakuli u busiwa
ka ngana ya bu silezi yani, ona ngana ye ipitezi. Oh, ha ki bunde
ni boo ka ku ziba cwalo, ni kunahana mo libezi ze bunolo ku li
lumela!

60  Cwale, hamukoni ku 1li lumela konji ha se mu cincizwe.
Bibele ibulezi kuli, “Hakuna mutu yakona kubiza Jesu kuli ki
Kreste, konji ka Moya o Kenile.” Lu fitile ku zeo, biki yefelile ye.
Mi ibile sitataliso sesi cwalo, sihulu kwa sicaba sa Mapentekota
baba lumela, fani ha ba ni utwa ni bulela cwalo. Jesu naize, ku
Munoli Joani 5:24, “Ya utwa Linzwi la Ka, mi alumela ku Ya Ni
lumile, una ni Bupilo Bobusafeli.” Bupilo Bobusafeli bu zwelela
ku Mulimu, anosi. “Mi hakuna mutu yakona kubulela kuli Jesu
ki Kreste, konji ka Moya o Kenile.”

61 Usweli kunga fela sa bulezi mutu usili, so itutile ka ngana
ya butu, se mu itutile ka za nama, maikuto a ketalizoho, kono
fani ngana ya bu silezi ha i taha, ona Moya o Kenile, Li
zwisa mihupulo kaufela ya maikuto a silezi ao ni...maikuto
a ketalizoho. Ni ku ku nanulela mwa ngana ya bu silezi yani,
kueza ku lumela lika zo sa koni kubona, kulwaza, kuswala,
kununkelela, kamba kuutwa. Si eza sesifiwi ku wena! Kipeto
wakona kubulela kuli Jesu ki yena Kreste, kakuli u si pakile. Ha
ki tuto ya butu fela ye ku lutile, kono ki ze mufitile ku zona!

62 “Ngana ya bu silezi ki sikamafi fo he, Muzwale Branham?
Ki kabakalaflii ngana ya bu silezi haitaha?”

63 Ngana ya bu silezi itaha ka libaka le. Cwale, ngana ya silezi
ki tumelo, ki ngana ye ipitezi. Cwale haiba...Ngana ya bu

silezi itaha ka libaka le fela, sani neli kuli, kueza maikuto a
ketalizoho ku wena kulatula sika kaufela se si shutana ni Linzwi
la Mulimu. Sani kona sesili ngana ya bu silezi. Lifiolo libulela ka
“ku lelekela kwande kunahaniseza.”

64 Ki—ki maikuto aketalizoho aka eza, mwa kona ku
nahaniseza, “Kihande, cwale, kifni mutu yo...Yena, kini
ha lukela...?”

65 Kono ngana ya bu silezi haiboni sani ni hanyinyani. Ki
kwahule hahulu ni zona! Ki nto ye pahami hahulu kufita
mo iinezi, kufitela mane itokwe nihaiba kunahaniseza, ni
hanyinyani, ku yona. “Lwa lumela cwalo.” Li kwahule hahulu
kufitelela sika kaufela seo maikuto a ketalizoho alukela
kubulela ka sona. Cwale muitukiseze sebelezo ya foliso.
Mwabona? “Lwa lumela cwalo.” Mu zamaye ka ngana ya bu
silezi yeo. Mu bulela ka ngana ya bu silezi yani. Mu pila ka ngana
ya bu silezi yani. Mu shwa ka ngana ya bu silezi yani, mi mu zuha
ka ngana ya bu silezi yani. Ngana ye ipitezi yani, ki sika se sili
ku wena, se si shutana ku seo mutu wa nama ali sona.

66 Mutu wa nama fela una ni ze, mi kaufela liiketile haiba
likona kutiswa ka swanelo kwa ngana ya bu silezi. Haiba ngana
ya butu ibulela kuli, ibala Linzwi la Mulimu, ni kubulela kuli,
“Leo ki Linzwi la Mulimu,” 1i bulela Niti. Kono haiba i bala,
ni kubulela kuli, “Ha ki Linzwi la Mulimu kaufela.” Kamba—
kamba, “Ne li nto yehwi. Neli cwalo, nako yenwi, kono ha Li
cwalo cwale.” Kipeto ngana ya bu silezi yani yataha mwateni,
ni kubulela kuli, “Ki ya swana maabani, kacenu, ni kuyakuile.”
Mwabona, yeo kona shutano.

67 Ki kabakaleo batu babanhata haba palelwa kufoliswa. Balika
kutaha ka maikuto a ngana ya butu fela. Ba li, “Oh, Ni—Ni eza
se, kamba Na lumela se, ni zehwi cwalo.”

68 Kono haiba ngana ya bu silezi yani abulela cwalo, konakuli
hakuna se si ka ba nyanganyisa kuzwa kwa maikuto a silezi ani.
Ngana ya bu silezi itile, ku mutu, ku ba eza kuli ba latule sika
kaufela se si shutana kwa Linzwi la Mulimu. Sisupo sifi kaufela,
sisupo sifi kaufela se si shutana kwa sepiso ya Mulimu, ngana ya
bu silezi ibulela kuli haiyo mwateni, haiba Mukreste ya pepilwe
sinca.

69  Mi taba yapili mwa ziba, ya sa lumeli za bumulimu, ya
sa lumeli, ha fita bukaufi ku Mukreste, mi ali, “Cwale talima
kwanu, hakuna sika se si cwalo kuli Moya o Kenile. Mu lyangani
fela, ku zona. Wa lyangana, haiba ulumela lika ze cwalo Zeo.
Hakuna nto yecwalo inge Yona.”

Ngana ya bu silezi yani iya kulibana ni musebezi.

70 “Mutuhele ni mi bonise, mwa Bibele, ko mu sa koni ku
amuhela Moya o Kenile. Mwa bona, Na kona kubonisa fa ko ne
ba U fumani balutiwa, kono—kono Na. ..”

71 “Kihande,” mu li, “talima,” mi ngana ya bu silezi ika mi
supeza, uli, “kono Na ize, ‘Sepiso i ezelizwe mina, kwa bana ba
mina.’”

72 “Kihande, sani ne si talusa bana ba bona kwani. Sani ne si
sa talusi mina. Ha ki sa mina.”

73 Kono ngana ya bu silezi yani iziba hande. Kifii? Liteni kale
ku mina. Ba li bulezi ka ku liyeha. Mu se mu Li amuhezi kale.

74 Sicaba sene si bulela, kuli, “Hakuna sika sakuli Moya o
Kenile,” haba zibi zeba ambola fateni.

7”5 Inge mushimani, nako yenwi, yana sweli kuyebula apule,
Mi a buziwa ki mutu ya sa zibi za bulapeli kukanana
mwa mukopano, Ki hali, “U bata sikamani—U bata sikamafi
fahalimu fa?”

76 Kihali, “Nibata ku kubuza puzo,” foo ha na sweli kuca apule
ni kuikola yona. Ya bunolo luli, ya na bonahala inge mutu wa
sikebenga, ni milili inge ilepelela kwa sifateho sa hae, ni liino
lilifiwi neli zwile, fa pata, mi na tinile obolosi ya masila ya kale.
Ki hali, “Ki puzo fela ilinwi ye Ni bata ku kubuza.”

77 Ya sa lumeli za bulapeli na sa bulezi fela kuli, “Hakuna sika
sakuli Mulimu. Kaufela zona ki maikuto. Kuna ni bukuba ku
zona, kona fela mo kuinezi.”

78 Mi mushimani ali, “Ni bata ku kubuza puzo, mufiaka. Kana
apule ye i munati kamba ya wawata?”

Ki hali, “Ni ka ziba cwani? Ha ni ci kwateni.”
Ki hali, “Kona fela ze Ni hupuzi,” akuta kwa mulaho.

79 Uka ziba cwani, fani ha u si ka tamuna Mulena? Kana uka
ziba cwani, foo wa li kuba u amuhele Moya o Kenile, kamba Ki
wa niti kamba Ha ki wa niti? Kana uka ziba cwani kuli kuna ni
tumelo ni mata? Kana uka ziba cwani kuli hakuna “tabo ye sa
konahali kubulelwa ni kanya yetezi,” foo wa li kuba uli tamune
kale, ku li bona? Ngana ya bu silezi kona ye ku etelela ku Sani.
Ngana ya bu silezi ipaka Sani ku wena.

80  Hakuna mata a ngana ya butu, ni hanyinyani, aka mi tiseza
Zona. Mata a ngana ya butu aka nahaniseza, ni kubulela kuli,
“Kini, ki za minahano fela. Ki nto yefiwi ye cwalo. Mi ki maikuto,
ni sicaba.”

81 Kono haiba ngana ya busilezi i taha mwateni, ika latula lika
zeo kaufela, ni ku zamaisa mutu kuliba mwa sifuba sa Mulimu.
“Ya taha ku Mulimu uswanezi kulumela kuli Uteni, mi ki yena ya
fa mupuzo ku baba Mu bata ka tundamo.” Ka tumelo! Ka tumelo,
Abrahama! Ka tumelo, Isaka! Ka tumelo, Jakobo! Kaufela ki ka
tumelo! Yeo kona ngana ya bu silezi ye sweli kueza zeo. Ngana ya
bu silezi i latula mubonahalelo kaufela, mibonahalelo kaufela,
sika kaufela se si shutana ni Linzwi la Mulimu, kuswala kufi
kaufela, maikuto.

82 Yomunwi uli, “Oh, kihande, Ne ni lapelezwi, kono ha Ni
ikutwi fela hande.”

8  Ngana ya bu silezi haikoni kuyemela ze cwalo. Ngana ya
bu silezi ikona kubulela kuli, “Ki buhata. Ni ikutwa hande. Na
ba hande. Mulimu u bulezi cwalo, ao kona mafelelezo. Ameni.
Mulimu ubulezi cwalo.” Ngana ya bu silezi i fepa fela fa Linzwi
la Mulimu.

8  Yona ngana ye ipitezi, ki ye ipitezi, fahalimwa maikuto. Ki
ngana yetuna. Ki tumelo. Ki mata a hatikela ni ku zamaisa.
Ameni. Ki sika se si kuezisa lika zo sa nahani kuli wakona kueza.
Ki ngana ya bu silezi, ngana ye ipitezi.

85 U lapelezwi. Halu buleleni kuli una—una ni lizoho la sihole
mi u lapelezwi, lizoho la hao, u taha kwanu mi u lumela kuli
Mulimu uka ku folisa. Mulisana wa ku lapelela, wa kuta kwa
mulaho. Mutu wa nama fela u ka bulela kuli, “Ha u ikutwi
shutano ni yekana mwa lizoho lani. Ha u yomunde kufita mo ne
inezi sapili.” Kono ngana ya bu silezi ya taha, ni kubulela kuli,
“Bwani ki buhata. U lapelezwi. Ani kona mafelelezo.” Ameni.

8 Inge musali ya na tile kwa mukopano wa luna nako yefiwi.
Mi ataha kwa mukopano wa luna, bubeli bwa bona. Neba silile
katala. Neba boni litemuho. Basali bani neba—neba mizizwe
fela. Bubeli bwa bona neli Bakreste ba niti. Alimunwi ataha, mi
Moya wa taha mi wali, “U katazwa ki butata bwa mwa mba.”

Mi sifateho sa hae sa inuka. Ki hali, “Yeo ki niti.”

87 Mi Moya o Kenile wali ku na, wali, “Mi ki litombo za mwa
mba. Li tisizwe ka buino bwa kuikalelwa. U tatubilwe ki dokota
yomunwi. Mi na bulezi kuli haukoni. ..Una ni ku, oh, una ni
kuba ni ku pazuliwa, kuli li pumiwe.”

Musali ali, “Linzwi kaufela la yeo ki niti.”

88 Mi kipeto, ka kubona kuli nali mulumeli yomutuna hahulu,
kipeto se Uli, “Libizo la hao ki wena Maa Kuli-ni-kuli. U zwelela
kwa kuli-ni-kuli, ni sibaka sa kuli-ni-kuli.”

Musali ali, “Yeo ki niti.”

8 Neli sikamafii sani? Ngana ya bu silezi ne isweli ku li lemuha.
Ngana ya bu silezi ni Moya o Kenile ne u yemi kafa ni kafa. Moya
o Kenile no sweli kubulela, ngana ya bu silezi ne ibulela kuli
“ameni.” Ki zeo foo. Sesinwi sina ni kuezahala.

9%  Fani Mareta hana matezi ku yo fumana Jesu, mi hana bulezi
kuli, “Mulena!” Mutalime ngana ya bu silezi. “Kambe No li
kwanu, kezela ka kambe ha si ka shwa, kono neba cwale, kaufela
So ka kupa ku Mulimu, Mulimu uka Kufa zona.” Yeo kona ngana
ya bu silezi.

91 Jesu na hohile Iliyena hamoho, ali, “Kina zuho ni Bupilo. Ya
lumela ku Na, ni ha shwile, uka pila hape. Kaufela ya pila mi
alumela ku Na haana kushwa. Kana u lumela cwalo?”

92 Mu ka bulela sikamani, kunahanisisa? Kuna ni muuna ya
lobezi kwani, ya shwile, mi mabuku asweli kunyafuta ku yena.

93  Kono kona A sa zo feza fela kubulela kuli Nali yena zuho
ni Bupilo. Leo ki Linzwi la Mulimu. Ona zibo ya bu silezi yani,
kwande a pabalelo ya dokota, kufitelela minahano ya lipatisiso
za sayansi. Ku hatelela kaufela. La hanyeza kunahanisisa
kaufela, ni ku li yumbela fafasi. Kifi? Ki kupaka za Linzwi la
Mulimu. “YALITENTI. Isini ‘Nika bateni, Nenili teni.” YALITENI
cwale. Kina zuho ni Bupilo,” ki Mutu. “Ya lumela ku Na, ni ha
shwile, uka pila hape. Mi ya pila kaufela mi a lumela ku Na hana
kushwa. Kana u lumela cwalo?”

9¢  Musali ali, “Eehe, Mulena,” ngana ya bu silezi, “Ni lumela
kuli ki Wena Mwana Mulimu ya lukela kutaha mwa lifasi.”

“Kezela hao uka zuha hape.” Oh, mawi!

9 Kwa libita ba ya. Bababeli bani, hamoho, sesifiwi ne si na ni
kuezahala. Yani neli ngana ye ipitezi, ni Mulimu yana yemi fani,
sesifiwi ne si na ni ku ezahala. Ngana neli ye ipitezi, neli Mulimu.
Nekuna ni Sesifiwi sene si bulelela Mareta kuli. Na Mu boni. Na
Mu zibile. Na Mu lemuhile kuba yena Mesia luli. Mi na zibile,
haiba na ka fita fela ku Yena, kambe na ka fita fela bukaufi
ni Yena ni kutisa taba, ku to utwa fela sepiso ilinwi kuzwa ku
Yena. Kona fela za na bata. Fani ha Na bulezi kuli, “Kina zuho
ni Bupilo! Ya lumela ku Na, ni ha shwile,” kona fela za na bata
kuutwa Mareta, kaufela za na bata. Kakuli, ngana ya bu a silezi,
ngana ye ipitezi, tumelo ya hae, ne imutisa kwa ku Mu bulela, ku
Mu lumela.

96  Musali yo, foo hana zwile kwa katala, neli kuli KISONA SA
BULELA MULENA. “Zamaya kwa ndu mi uce. Jesu Kreste wa
ku folisa.” Na ile kwa ndu.

97 Busihu bwani, mulikana hae, ya pila mwa silalanda, neli wa
bulalu kamba wa bune kwa mulaho wa hae. Mi nana ni linungo
zetuna mwa mulala wa hae. Mi ki yo ataha, inza tabile hahulu ka
se, muyaha tuko wa hae na ka foliswa kwa litombo za mwamba
zani ze ne mu kataza hahulu. Ye neli ilihwi ya litaba ze mianda
anda, likiti za yona. Mi linungo tuna le lilamatezi fa mulala
wa hae, mi ki ha taha. Se nili, “Hakuna ya lukela kulemuha
cwalo, kono utabile ka nto yefiwi. U tabile, kakuli musali yainzi
kwabuse ki muyaha tuko wa hao.” Moya o Kenile!

98  Na hupuzi kuli, “Kana mo mwa lifasi muuna yani ukona
kuziba cwani zeo? Kulukela kuba Sesifiwi sa ku mu patululela
zona.”

99  Kacwalo fani sani hane si bulezwi, Se uli, “U nahana ka
mulala wa hao.”

“Eeni.”
“Kana wa lumela kuli li ka zwa?”
“Na lumela cwalo,” ki hali, “ka pilu yaka kaufela.”

100 Se nili, “KISONA SA BULELA MULENA. Zamaya kwa ndu
mi uka amubhela foliso ya hao.”

101 Mutu wa nama na talimile kwa ni kwa mi na si ka bona
sisupo. Musali yana kula litombo za mwa mba aya kwa ndu
mi alika kuca, mi, mawi, na bata kushwa. Oh, mutu wa nama,
maikuto a butu a kuikutwa sa bulela litombo za mwa mba li sa
liteni mwani.

102 Kacwalo kasamulaho wa biki kamba zepeli kufela, aya
mwahala silalanda, kwa sicaba sa habo kaufela mwa keleke, inza
paka kuli, “Mulena u ni folisize.”

Mi se bali, “Kana usweli kuca cwale?”

103 “Batili, isifii kaufela ze Ni bata. Kono,” musali ali, “Ni
folisizwe kale, kakuli ka miupa ya Hae Ni folisizwe.” Hakuna
taba kamba neli sikamafii, na folisizwe, nihakuli cwalo.

104 Mi kakusasana omuiniwi, banana ne se baile kwa sikolo, mi
ba lapa luli. Na yemi, inza tapisa mikeke, kwa lihaulo. Ataha
kwa mukopano, mukopano omufiwi mwendi kasamulaho wa
silimo cwalo. Mi nasweli kutapisa mikeke, mi fani yena, taba
yapili, autwa maikuto asili a mu tahela. Mi a hupula kuli, “Neli
sikamani sani? Na utwa kuli ne Ni bata kuhuwa.”

105 Mi muuna hae a mu bulelela, ali, “Mulatiwa, tuhela
kuambola za foliso yani,” ali, “kakuli,” ni ha nali Mukreste, ali,
“u tisa maswabisa kwa Musebezi.”

106 Kana ukona kutisa cwani maswabisa ha u fa bupaki kwa
Linzwi la Hae? U ka tisa maswabisa haiba ha u fi bupaki ku
Lona.

Ali, “Haiba ne u folisizwe, ne u folisizwe.”

107 Musali ali, “Muuna yani na yemi ni ku ni talima mwa liito, ni
ku ni bulelela buino bwaka ni lika ze Ni ezize, ni yo ne Nili yena,
ni ko Ni zwelela.” Ki hali, “Ne ni siyo mwa muyaho mizuzu ye
lishumi ka ye ketalizoho, fani ha na tile kwa katala. Kana mutu
mwa lifasi ukona kuziba cwani zeo? Nali kuba ni mu bone fateni
mwa bupilo bwaka. Mi a ni bulelela kuli, ‘KISONA SA BULELA
MULENA. U folisizwe.”” Mi ki hali, “Ni ka 1li lumela kufitela Ni
shwa.” Musali hali, “Ni ka li lumela, nihakuli cwalo.” Kacwalo,
yena, ni kezela hae mwatasa hae, mulikani, nana ni buitamo ku
Mulimu, kuli ne ba ka buluka tumelo yani.

108 Kakusasana wani, a ikutwa musili. Mi, ka mizuzu yelikani,
a shwa tala. Kacwalo banana ne ba siile maoti mwa mukeke,
kadishi kakanyinyani; mi ali maoti hafiata ha mu cisanga fela.
Haiba kuna ni yakile aba ni litombo za mwa mba, wa ziba seo
sili sona. Kacwalo a kungela ni kutafuna kwa maoti ani. “Oh,
mawi,” ki hali, “Ni lukela kulifa ka zona, Na sepa, kono lelifiwi la
mazazi aa Ni kaba fela hande.” Kono a lemuha kuli na sa shwile
tala, kacwalo sa feza fela makeke. Na libelezi mizuzu yelikani,
kubona sene si ka ezahala. Hakuna sene si ezahalile; na ikutwa

hande, niteni na sa shwile tala. A halika mai a likani, ni kusela
komoki ya hae ya kofi, ni kunga sinkwa sesi halikilwe, mi nana
mukiti wa hae wa tukuluho luli. Na cile fela kaufela za na kona
ca. A zwelapili, kutapisa mikeke. Mi mwendi licika la hola cwalo,
na lapile hape. Kusina mata.

109 Musali atina kuwani ya hae yenyinyani, ni kushemuka mwa
mukwakwa aikela, kuyo kena mwa ndu ya muya tuko. Mi fani ha
yo fita kwani, a utwa, a hupula kuli ne kuna ni lifu mwendi mwa
lubasi. Neba kalumuka, ni ku huwaka, ni kuzamaya zamaya
cwalo. Musali na lobezi ka kuliyeha kakusasana wani, mi a zuha,
inza babatela sikoto sene si inzi fa mulala wa hae, mi ne si felile
mwahala busihu. Neli sikamani seo? Mulimu mwa musebezi.

110 Kwanu kwa Cadle Tabernacle fani hane luna ni mukopano
wani, mushimani wa sihole yani yana tile mwani na lapelezwi.
Bufnata bwa mina nemuliteni kwani ku yo mubona. Neba mu
tisize mwa muzuzu wa sipundumukela wani. Billy ani etelela
ku yena. Neba mu beile kwa katala ka masihu amalalu kamba
amane, kamba neli fa...mwa muyaho. Na si ka amuhela kadi
ya tapelo, kacwalo ba mu beya mwa muzuzu wa sipundumukela.
Na kena mwani ku yo mu lapelela. Na mu talima. Ki hali, “Bo.
Branham, kana mwakona ku ni bulelela za susuezo?”

Se nili, “Eeni, muhaka, mwana ka wa mushimani. Polio i ku
sweli ka nzila ye.”

Ki hali, “Yani ki niti.”
111 Se nili, “Libizo la hao ki la kuli-ni-kuli. U zwelela kwa
sibaka sa kuli.”

“Yeo ki niti,” a bulela. Ki hali, “Kucwani he ka foliso yaka?”
Se nili, “Ka miupa ya Hae no folisizwe.”

112 Aya kwa ndu, inza paka, inza fa Mulimu milumbeko. Mi atisa
maswabisa a cwalo, ba bulela, mwa silalanda, kufitela Sunda
ilinwi sikwata sa bakutazi ba taha ni ku to ina bukaufi ni yena,
mi ali, “U lukela kutuhela kueza cwalo. U tisa maswabisa kwa
Musebezi.”

13 Mi mutangana wateni ali kuina fani, ali, “Mufiaka, kambe
no uinzi fo Ni inzi, kambe uinzi mwa sipula se Ni inzi, haukoni
ku lika ku ni tibela ka sepo ya mafelelezo ye Ni nani, ku Kreste.”
Ali, “Kamiupa ya Hae Ni folisizwe.” Mi hana bulela cwalo. . . Ali
kuina fani, mautu a lunafiali, mazoho, mubili, kwamulaho. Mi
hana bulela cwalo, mi azwa mwa sipula a ya, inza lumba Mulimu.

114 Sjkamani? Maikuto a hae a nama na bulezi kuli uka ina fani;
dokota naize ukaba kwani kuyakuile, kamba haibile fela wa pila.
Kono ngana ya bu silezi ali, “Ka miupa ya Hae Ni folisizwe.”
Mi hakuna sa na eza...Ki ku lelekela kwande lika kaufela ze
shutana ku sa na bulezi Mulimu. Sani kona libaka ngana ya bu
silezi ibezi teni.

115 John Rhyn wa kale, isifii R-y-a-n, kamba R-h-y-n. Yani neli
mukupi wa sibofu mwa Fort Wayne, kwani kone luile zazi lani
mi a lapelelwa mwa mukopano. Fani neli busihu piano isika lila
kale kuli, “Mualafi yomutuna cwale ufa kaufi,” kusina mutu
yomukana ka yona. Mi fani ha nali sibofu, nali wa Katolika, ka
tumelo. Mi a—a yema mwa mukoloko, mi Na mu talima. Mi se
Nili, “Libizo la hao ki wena mukete wa kuli-ni-kuli, John Rhyn.”

“Eeni.”

“U mukupeleli wa fa lilulu. U bile sibofu fa lilimo.”
“Eeni. Yeo ki niti.”

“Wena u wa Katolika, ka tumelo.”

“Yeo ki niti.”
116 Se nili, “KISONA SA BULELA MULENA. Amuhela foliso
ya hao.”

Ali, “Ni itumezi, muhaka.”
Se nili, “Ni itumezi Mulena.”
Ki hali, “Kono ha Ni boni.”

Se nili, “Seo hasina sa kueza ni sona. U folisizwe.” Mi ki
hali. ..

117 Na ile cwalo kushetumuka, ona cwalo. Neba mu tusize
kuzwa fa katala. Mutu wa nama hakuna sa na bona. Neba si ka
bona linepo ze zwa fani, ni hanyinyani. “Kifi,” ali, “ki sibofu
fela sina mwa na bezi kamita.”

118 Kacwalo balikani ba hae bababeli ba mu kutisa ni ku mu
beya mwa mukoloko wa tapelo hape, ni ku mu matiseza hape.
Howard amu mu lumeleza kufita mwateni. Fani hana kutile
hape, ki hali, “Munaka, mu ni bulelezi kuli Ni folile.” Se nili,
“U ni bulelezi kuli wa ni lumela.”

119 Kj hali, “Na ku lumela. Hanina libaka la ku sa ku lumela.”
Ali, “U ni bulelezi lika kaufela mwa bupilo bwaka.” Mi ki hali,
“Hani zibi sa kueza.” Ali, “Nekuna ni musali kwa mulaho kwani,
yana paka. Minana ni kolu, mizuzu nyana ye fitile, miiicongile.”

120 Se nili, “Konakuli, haiba wa ni lumela, kinii ha u ni buza? Ni
ku bulelela Linzwi la Mulimu.”

121 Ki hali, “Ki sikamani se Ni lukela kueza, munaka?” Ka
kuziba kuli nali wa Katolika, mi nana ni kuba ni sesinniwi sa nama
sana kona kuswala, Se nili, “Zwelapili fela ku paka, ‘Ka miupa
ya Hae Ni folisizwe,” ni ku Mu fa milumbeko.”

122 Muuna muhulu, ka lisunda zepeli ze tatama, kamba zetalu,
ayema fa lilulu mi na lekisa mapampili. Na sweli kuhuwa kuh
“Nambekelo! Nambekelo! Kulumbwe Mulena! Ni fohslzwe'
Nambekelo! Nambekelo! Kulumbwe Mulena! Ni folisizwe!”

123 Fani ha yo kuta kwa mukopano busihu bobutatama, Ne ni
sa koni kukutaza, ka yena. Na yema ni kuhuwa kuli, “Mafi ni

mani muine mukuzize! Kulumbwe Mulena, kwa ku ni folisa!
Kulumbwe Mulena, ka ku ni folisa!” Sina mu Katolika, na sa
zibi mwa ku swalela tumelo, kono na ziba haiba na zwezipili ku
bulela cwalo, ni kuzwelapili ona cwalo, kuzwelapili ona cwalo,
kuzwelapilo ona cwalo, kufitela ngana ya bu silezi yani ikena
mwa musebezi! Yeo ki niti. “Kulumbwe Mulena, ka ku ni folisa!”

12¢ Na yemi fa lilulu, inza huweleza, “Kulumbwe Mulena, kwa
ku ni folisa! Nambekelo! Kulumbwe Mulena, ka ku ni folisa!”

125 Mi kipeto wa zamaya mwa mukwakwa. Mi mutu yomuiwi
ha taha, uli, “U cwani, Joani?”

126 “Kulumbwe Mulena, ka ku ni folisa! Ku lukile.” Mi ba mu
seha, ni ku mu bona bukuba.

127 Mi mucaha yomufiwi yomunyinyani ya lekisa mitende a mu
etelela kwa babashopu, ku yo kuta milili, mwendi kasamulaho
wa libiki zepeli kamba zetalu, kuzwa fa mukopano. Mi mukuti a
mu beya mwa sipula, mi apesa sifateheho sa hae lisila. Mi ki hali,
“Joani,” ki hali, “Na utwisisa. . .” Mutu yomufiwi yomunyinyani
yaipa butali, mi ki hali, “Ni utwisisa kuli no li kwatasi ku
yo bona mufolisi wa Bumulimu fani...” [Hakuna manzwi fa
tepu—Mu.] “. . .kwanu.”

Ki hali, “Eeni, Ne niile kwateni.”

128 Ki hali, “Ni utwisisa kuli u folisizwe,” ku mu bona fela
bukuba.

129 Mi muuna muhulu ali, “Eeni. Kulumbwe Mulena! Na ni
folisize!” Mi meto a hae a kwaluha. Kuzwa mwa sipula sa mukuti
sani aikela, ni taulo mwa mulala wa hae. Mukuti alika ku mu
swala, ni kabemba mwa lizoho la hae, mi awela mukwakwa ba
ikela. Kini? Linzwi la Mulimu ne li ile kwa musebezi.

130 Georgie Carter yomunyinyani inza lobezi kwani, ili zeo mina
kaufela mwa ziba. Batu babanwi bateni mo, fakaufi. Na lobezi
fani ka myaha ye naini ni likweli ze eiti, hakoni mane sika
kwanda kuhoha lisila kuzwa kwatasi hae, butata bwa lipiyo ni
mala. Nana ni bukiti ka lipaundi ze mashumi amalalu ka ze
ketalizoho. Inza lobezi kwa Milltown, Indiana.

Mi sicaba sa habo neli sa keleke yakuli. . .Fani hane Ni ilo
ungeka mukopano kwani kwa keleke ya Milltown Baptist, ni
kulapelela bakuli, keleke yani ya bulela kuli, “Haiba membala
ufi kaufela wa kopano ye uka fumaneha ku mufitelezi wa tumelo
yani, luka mu leleka.” Mi ndatahe neli dikoni.

131 Kono na na ni kabuka kaka kakanyinyani, kaka bizwa kuli,
Jesu Ya Swana Maabani, Kacenu, Ni Kuyakuile. Muzwale Hall
na ni isize ku yena, musihali omufiwi. Bomahe ba mata kuzwa
mwa ndu, ne ba sina sa kueza ni zona. Na yo mu lapelela. Nali,
“Kihande, kucwani ka musizana wa Nail yani?” Na ka ziba ka
Za pono.

132 Se nili, “Yani neli pono, kezeli. Na nikona fela kulapela. Ube
ni tumelo.” Mutu yomunyinyani wa mubotana yani na lutilwe ku
li Iwanisa.

133 Mazazi nyana kuzwa fani, Ne ni yemi kwani, inge ni
kolobeza. Na liteni kwani, inza lila. Kakuli, na sepisize kuli uka
taha mi akolobezwe sinca hape, ka Libizo la Jesu Kreste, haiba
Mulimu uka mu folisa fela.

134 Mi fani, yena, mahutu a hae a amasisani akale mwendi
akuma fela fa kota yasifiyelo cwalo. Mane neba palezwi ku mu
beya fa mumbeta. Bomahe, nihaisali musali wa sanana, inze
bainzi fani, ba katazwa ni lunafiali, ni toho ya-limbi, ka kubona
mwana bona wa musizana inza lobezi fani, inza shwa ka mainci.
Butuku bwa maswafu ka misinga ya sisali, mi bu kwanile ku
yena kaufela. Nana ni bukiti ka lipaundi ze mashumi amalalu
ni ze supile, Na sepa neli cwalo, ne ba mu atuzi. Nekusakonahali
ku munanula mwahalimu ku mu beya fa kambeta mwatasa hae.
Neli ku hoha lisila kuzwa mwatasa hae, yenwi ya pilasitiki.
Myaha ye naini ni likweli ze eiti, na lobezi fani, mane na sa koni
nihaiba kuinula toho ya hae kuli abone kota yene li bukaufi ni
lihaulo.

135 Zazi lelifiwi, inge ni yemi kwa mulaho, fahalimwa lilundu,
kwa George Wright, Moya o Kenile wa bulela kuna, “Yema ka
mahutu.” Mi Na talima, mi nekuna ni Liseli lene 1i monyeha
mwa kota ya nja. Ali, “Zamaya ka nzila ya Wright. ..” Kamba,
“Zamaya ka nzila ya Carter.”

136 Fani ha Ni yo fita kwani, Mulena Jesu na bonisize bo mahe
sisupo kuli ne Ni taha. Na ya ku musizana yana lobezi fa
mumbeta fani, ya fokola hahulu kuli mane na palelwa nihaiba
kunanula komoki ya kukwela mati. Bomahe ne ba i swalela.
Yena, “Uh,” ulika ku kwela mati mwa komoki, ni TB. Se nili,
“Kezeli Georgie. Jesu Kreste, Mwana Mulimu, na ni katani
kwani mwa lihalaupa, mwendi ki licika la hola kwa mulaho, mi
ani bulelela kuli ni to ku beya mazoho. KISONA SA BULELA
MULENA. Yema ka mahutu.”

137 Ngana ya bu silezi ya beleka. Mata anata musizana yani.
Ka nako yapili mwa lilimo zetalu. . . kamba myaha ye naini ni—
ni likweli ze eiti, a likuba a yeme ka mautu hae. A tula ka
mahutu. A matela mwa mapatelo, ni kufuyola likota ni bucwani,
ni lika kaufela, mi akena mwahali ni kuina fa piano, akala
kuliza, “Kuna ni Liweluwelu lelitezi Mali, azwa mwa misinga
ya Emanuele.”

Kini? Kunahanisisa ne ku ka latela fafasi. . .

138 Hakoni kueza cwalo. Ha ni zibi cwale. Hanina kuziba. Ki
Mata a Mulimu fela ana mu bulukile. Mautu hae na si amatuna
cwalo kulikanelela, kulo fa kwa manwele; hakuna nto yecwalo,
inge fela tukota twa sifiyelo. Se kubile myaha ye twelufu kwa

mulaho, kamba fotini, mi kacenu u tiile mi uiketile, kuya ka
Mulena Jesu.

139 Neli sikamani sani? Nako yapili, nekusina sene si bonahala
kuezahala, kono ku nahaniseza ne ku ka bulela kuli ne ku si ke
ku ezahala. Kono, muzwale, na swalelezi kwa Linzwi lani. Haiba
Mulimu na ka nga musizana wa sihole yani, kwani kwa Salem,
musizana wa Nail yani, yana li sihole ni lufiafiali, mi mazoho a
hae na lepelela ona cwalo, na ka mu folisa, Na ka mu folisa, ni
yena. Na li lumezi.

140 Muzwale Hall, ya lobezi kwani, u bulaiwa ki kansa. Muuna
yaswana u ni isize kwani. Dokota wa hae, mwa Milltown, amu
lumela ku dokota yo mwa New Albany, kulo kwanu, kwani ki
kwa Sipatela sa Saint Edwards. Ni libezi...U tisize banake;
muuna yomunde, dokota yomunde. A mu tatuba. Ali, “Kansa.”
Ali ku Dokota Brown, kwani kwa Milltown, ali, “Wa shwa.”

Dokota Brown ali, “Na hupula cwalo.”

141 Amu isa ku kezela hae, kwatasi kwanu, ili mane—mane
muhabo wa Bo. Kopp, ya na banga muatuli mwa tolopo. Mi fani
ha yo fita kwani, abulela kuli, “Mu mubeye fela ona fa kufitela
a shwa.”

142 Mi ba ni kupa kuli ni ye kulo kwani. Na ya, zazi ni zazi, ni
musala ka, kwa mulaho kwani. Ne lu lapelezi Muzwale Hall. Ne
ni mulata. Nali alimufiwi wa bene ni sikuluhezi ku Kreste. Mi
aba mwatasi hahulu ni mwatasi, mi na palelwa ku nyanganyisa
mazoho a hae.

Musala bo. Hall ali, “Billy, kana kuna ni so kona kueza?”

143 Se nili, “Hakuna se Ni ziba, Kezeli Hall. Ha ni utwi linzwi
lelizwa ku Mulena. Luna ni. . .” Se nili, “Ni tabela kuli dokota
waka amu talime.”

Ali, “Dokota wa hao ki mani?”
Se nili, “Dokota Sam Adair.”

144 Mi Na lizeza Sam. Sam ali, “Nto inosi fela, Ni kona ku mu
luma kwa Louisville, Billy, ka mamonyi a x-ray ni lika zefiwi.”
Ali, “Ni ka kufa piho.” Ba luma ambulasi kutaha, ba mu shimba,
ba muisa, ba yo kuta.

145 Sam ani lizeza, mi ali, “Billy, una ni kansa ya sibiti. Ha lukoni
kupuma kwateni sibiti sa hae, ni kuli apile.” Ali, “Ki mukutazi,
u lukela kuba hande ona fa cwale. Kihande u mu bulelele kuli
wa ya.”

146 Se nili, “U itukisize kuya, Sam. Kono, taba yateni ki kuli, Ni
toile fela ku mu bona ha ya cwalo. Ki muzwale wa ka, mi Na mu
lata.”

Na hupula kuli, “O Mulimu, aku ni ezeze sika sesifiwi.”

147 Na kala kuya kwa ku zuma tumale, kakusasana wani. Na
talima fande, lisika pazula kale, hakuna mutu yanali mwa

patelo. Na pamula tobolo yaka ya rifle ni kukala kuya mwa
ndu. Nekuna ni apule ya kale yene-bonahala bumaswe yene
nyendaela fa limota. Na hupula kuli, “Kifii Meda ha na beile
zeo fa limota?” Na talima, mi yefiwi ni yefiwi ni yefiwi, kufitela
ze silezi za yona li nyendaela fani. Na tubula kuwani yaka ni
kuwa ka manwele aka, fa bulilo. Na talima fahalimu fani, mi
kipeto apule yetuna yende ya shetumuka ni ku to ca ma apule
ani kaufela. Na talima, inge ni yemi fahalimu fani, mi nekuna ni
Liseli le li swana lani (inge li nyendaela fa siswaniso sani) inze
ayemi fani, kuyemabana kafa ni kafa. Ali, “Yema ka mahutu.
Zamaya, u bulelele Bo. Hall, ‘KISONA SA BULELA MULENA,
haana kushwa, kono uka pila.””

148 Na ya ku yo mu bulelela. Na si ya shutana ni hanyinyani,
kono na li lumela. Na kumalezi ku lona. Nekusina shutano, yene
bonahala cwalo. Zazi la fita, nekusina shutano. Zazi la bubeli,
nekusina shutano. Ka lizazi la bulalu, ne li kalile. Mi ki yo fa, wa
pila kacenu, kasamulaho wa lilimo ni lilimo.

149 Mulemuhe, yainzi ona fa, musala Bo. Weaver, haiba ha
Ni si ka lyangana, fani mwana hae wa musizana hana tile,
kasamulaho wa foliso ya Margie Morgan, Ne ni ile kwani, mi
nekusina sa na ka eza musali yani, na ka be a shwile mwa lihola
nyana ze tatama. Neba na ni ku mutaba ndonga, kamba zepeli,
neba na ni ka mu fa, mi kipeto ku felile. Nebana ni kupazuliwa
kwa musali, kansa ne se ifitile mwa moongola wa hae. Ne ba i
hasanyize ha ne ba pazula. Nekusina sa kueza ku musali yani.
Ne ni bata kuambola ni yena ka za foliso.

150 Kono musali ali, “Munaka, u mukutazi wa Mulena Mulimu,
mi ha Ni swaneli kuli u kene mwa ndu yaka.” Kuipala ku sa
swanela, kuli mukutazi akene. Musali ali, “Ni pilile bupilo. Ni
binile. Mi Ni ezize lika ze Ni sa lukeli kueza. Ni itusisize mushobo
o maswe, kamba sika kaufela.” A ni bulelela libi za hae. Mi ki
hali, “Ha ni swaneli ka zona.”

151 Na bona u sweli kunata fa mubamba o lukile. Na lukela ku
tisa Chreste mo, ku si kaba kale ya bu silezi yani, ngana ye ipitezi
mane ika ya mwa musebezi.

152 Lwa kubama fafasi. Na ambola ku yena, ka za, “Libi za
hao ni ha likaba ze fubelu.” A fa bupilo bwa hae ku Mulena
Jesu Kreste. Mi fani ha na ezize cwalo, ki hali, “Oh, oh, Ni
ikutwa shutano hahulu. Kuna ni se si ezahalile ku na. Sesinwi
si ezahalile ku na. Ni bata kuswalana mwa mazoho ni mina
kaufela.”

153 Ona fani fela Na talima fande mi Na mubona mwa pono, na
kuta kwa mulaho wa ndu ya likuhu. Se nili, “musala Bo. Weaver,
KISONA SABULELA MULENA MULIMU, uka lukisa musipili
kwa sikala sa likuhu sani, mi uka pila.”

154 Na sa zamayi ka mwa na utwela; kansa ne se i mu cile. Na
si ka ya ka sa na bulezi dokota; na shwa. Mi zeo libile tefii, Na

sepa, foutini, lilimo ze fifitini kwa mulaho, musala Bo. Weaver?
[musala Bo. Weaver uli, “Fotini.” —Mu.] Lilimo ze lishumi ka zene
kwa mulaho. Na tantalika kukena mwa tabernakele ye inge a
kula, na sa bonahali kuli wakona kuzwa mwa mumbeta, mazoho
amanyinyani a masapo, kakuli na sepisize Mulimu kuli uka taha
mi akolobezwe ka Libizo la Jesu. Lwa mu nanula kuzwa mwa
sipula sa mawili, bukaufi ni sona, sipula, ba muisa mwa lisa ni
ku mu kolobeza ka Libizo la Jesu. Mi ki yani uinzi fani, busihu
bwa kacenu. Amu mutalime, haiba mubata kubona sibupiwa sa
buiketo. Kini? Kuhana kunahanisisa ni lipatisiso za sayansi, ni
lika zefiwi kaufela, kakuli ngana ya bu silezi ya kala kubeleka.
Kona cwalo.

155 Mutalime, mutuhele fela ni bulele cwana, hape, fa muzuzu
fela. Jesu na fitile fa kota, nako yefiwi, mi neli kota ya feiga. Mi A
talima fa kota ya feiga. Cwale, shangwe, musike mwa mbwinja
se. A talima kota ya feiga, mi ne kusina lifeiga ku yona. Mi ki
Hali. . . A kuta kota, mi ali, “Hakuna mutu ya ka ca se si beiwa
ki wena.”

156 Balutiwa neba talimile kwa ni kwa; kota ne i bonahala inge
kuli kamita neili cwalo. Hola kuzwa fani, ne i sa bonahala
kuswana. Mulimu na si ka kwalula lifasi mi ku i miza. Mulimu
na si ka luma lumonyi kuzwa mwa mbyumbyulu ni ku i cisa kuba
malasha. Na ka eza cwalo. Luli, Na ka eza. Na si ka eza lika zani.

157 Ki sikamafii sene si ezahalile? Kota ne i kutilwe. Tumelo ya
Mulimu ne itomilwe kulwanisa bupilo bwa kota yani. Nekusina
sika sa nama sene mu kona ku bona. Kono mwatasi a lifasi,
mwani mwa mibisi ya kota, lifu ne li inzi mwateni. Ne i kutilwe.
Ngana ya bu silezi neitile ku i lwanisa. Neina ni kushwa. Ya kala
kushwa, kuzwa kwa mibisi.

158 Yani kona nto yeswana ye ezahala ni kansa. Yani kona
nto yeswana ye ezahala ni sitombo. Yani kona nto yeswana ye
ezahala ni butuku bufi kaufela, fani ngana ya bu silezi yani ya
mata a Mulena Mulimu a nanuha ku i lwanisa. Ali, “Satani,
zwa foo.” Hamukoni kubona buino bwa nama ha bu ezahala
ona fa, kono tumelo yani iswalelezi fani ka kuswana fela. Ne
i kutilwe. Ngana ya bu silezi yani haina, ngana ye ipitezi yani
haina kuituhela ku ya. Haina kuiseza ngana mo u i kutwela, mo
u bonahalela, mo ezeza. Haina kuba ni sa kueza ni zona. Linzwi
la Mulimu li lambilwe. Maikuto a silezi kona a li swala. Ku felile.
U ya kwa kusebeza; kansa ikala ku nyana. I shwa kwa mibisi, mi
iicongile. Kiniti.

159 Ka ngana yeswana ya bu silezi ya mata ye, mibuso i wile,
kukwahela limota lelifiwi ku lelifiwi.

160 Ka ngana ya bu silezi ye, Liwate Lelifubelu ne li kashelizwe
kwa mulaho, mi mubu o omile wa eza nzila ya bana ba Mulimu
ya kusaba ka yona.

161 Ka yona ngana ya bu silezi ye, Samisoni na swabisize ba
Mafilisita baba eza sikiti ba lilwaniso ni malumo. Na sina
mukwa wa kuitwanela iliyena, kono mutahali wa mule ya
naheni. Mi ngana ya bu silezi yani ya beleka, mi a nata Mafilisita
baba wani sauzande. Haleluya!

162 Ka ngana ya busilezi ye, bafu ba zusizwe. Ka ngana ya
busilezi ye, limakazo ze mata li ezizwe.

163 Ki mata amatuna hahulu akile a nata lifasi, ki ngana ye
ipitezi, yebizwa, ngana ya bu silezi. Halina sa kueza ni se fafasi
fa. Haiba nji se fafasi fa sa si bulela, ni kubulela kuli “ameni”
ku Sona, ku lukile, u sweli kuzwelapili. Kono hakuna taba ka se
si eza, mulumele Cwalo. Kwani kona ko ku na ni mata, “haiba
u lumela mwa pilu ya hao.” Ngana ya mina ya bu ketalizoho, ya
kunahana, iinzi mwahala booko bwa mina, kono ngana ya mina
ya bu silezi ainzi mwa pilu ya mina. U lumela ka pilu ya hao.
Buipuleli bu ezwa ka mulomo. U lumela ka pilu ya hao, eeni,
mufaka, ona ngana ya bu silezi yani, ona mata atiile ani.

164 Muteeleze. Bakefliisa ngana ya bu silezi yani, nekuna ni
mupolofita yana nepezwi mwa musima wa litau. Mi bakefisa
ngana ya bu silezi yani, litau neli sa koni kuca Daniele. Ne li
sa koni. Ne li sa koni ku sutelela bukaufi ni yena, bakefiisa ona
ngana ya bu silezi yani, ona ngana ye ipitezi yani.

165 Ka yona ngana yeswana ya bu silezi yani, bana ba Siheberu
babalalu ba nepelwa mwa ondo ya mulilo o sabisa, mi ba tima
malimi a mulilo. Yeo ki ngana ya bu silezi! Kunahanisisa kaufela
ne ku ka bonisa kuli ba ka cisiwa kuisa lifu ba si ka fita kale ku
ona, kono ngana ya bu silezi yani ya ba iinisa mwani ka lihola
zepeli kamba zetalu. Mi fani ha ba yo kwalula ondo ya mulilo, ba
bona Alimuiiwi inza yemi mwahala bona, sina Mwana Mulimu.
Yani kona ngana ya bu silezi. Mulilo ne u si ka i cisa. Eeni,
muiaka.

166 Neli yona ngana ya bu silezi yani, nako yenwi, kuli
Muapositola Pitrosi na lobezi mwa tolongo, mi neba ka mu
puma toho, habusa, mi kwa ndu ya Joani wa Mareka nebana ni
mukopano wa litapelo. Ngana ya bu silezi yani yakala kuekeza
mwa tolongo yani, ko na apesizwe ka tapelo. Ngana ya bu silezi
yani yakena mwa musebezi. Siita sa Mulilo sa kena mwa lihaulo
mi sa swala Pitrosi, mi sali, “Taha kwanu, zwa mo.” Ngana ya bu
silezi!

167 Neli yona ngana ya bu silezi yani yene si ka lumeleza
Muhalalehi Paulusi kutiba mwa liwate leli mata lani, fani sisepe
nyana sani ha si kenwa-mezi. Neli yona ngana ya bu silezi yene
mubulukile ku sa tiba, ngana ye ipitezi yani. Neli yona ngana ya
bu silezi yani, kuli, fani noha hane i tilo mu muluma fa lizoho, na
i nyanganyisezi mwa mulilo. Neli ngana ya bu silezi yene ezize
sani.

168 Neli yona ngana ya bu silezi yani yene zusize Jesu Kreste kwa
bafu, kasamulaho Amano lobala mwa mubu, kakuli Na lumela
Linzwila Mulimu. Ali, “Musinye mubili wo, mi Ni ka u zusa hape
ka lizazi la bulalu. Kakuli Davida naize, ‘Hanina kutuhelela
Ya Kenile wa Ka kubona kubola, kamba nihaiba kuli Ni siye
moyo wa Hae mwa lihele.’” Neli yona ngana ye ipitezi yani. Ku
lelekela kwande kunahaniseza kwa maikuto aa. Mulumele ngana
ye ipitezi, ngana ya tumelo, yeo Jesu Kreste a fa.

169 Ka yona ngana yeswana yani, Mulimu na bulezi fo ne kusina
sika. Ki ngana mafi yani? Ngana ye ipitezi yani ki Mulimu, ki
tumelo ya Mulimu ku wena, siemba sa Mulimu se si taha ku
wena, si kufa ngana ye ipitezi. Ka yona ngana yeswana yani,
Mulimu na ezize lifasi hamoho ni lika ze ne si yo mi ne 1i si ka
bonahala. Na bulezi Linzwi la Hae ni kulumela Linzwi la Hae,
mi lifasi la nyungana kubateni. Kanya!

170 Ngana ya bu silezi, ngana ye ipitezi, O Mulimu, aku ni
sululele yona. U ni fe yona ni ku mutu kaufela ya i tokwa.
Sululela ngana ya Hao ya bu silezi kuna, Mulena. Na itakaleza
kuipa ze ketalizoho ze, zibo yaka luli, mihupulo, ku lelekela
kwande kunahaniseza kaufela, Mulena. Linzwi la Hao libe la
niti, mi linzwi la mutu kaufela libe buhata. Ku nahaniseza
kaufela, ku kakanya kaufela, ku nepelwa kwahule, mi ni kone
ku zamaya ka ngana ye ipitezi, ngana ya Moya o Kenile.

171 Kana ha mu lati zeo? Yeo kona nto ye lubata. Mulimu ami
fuyole, balikani. Sani kona se mutokwa. Ngana ye ipitezi yani
ika kupa sika, mi i ziba kuli Uka ifa. Ya susuezwa. “Kakuli ya
taha ku Mulimu uswanezi kulumela kuli Uteni, mi ki yena ya fa
mupuzo ku baba Mu bata ka tundamo.”

172 Haiba ngana ya bu silezi ibulela kuli, “Mulimu ubuluka
Linzwi la Hae. Na ipa ilina ku Yena. Na ipa kaufela ze Ni nani,
ku Yena. Ngana yaka ibulela kuli se si ka ezahala, tumelo yaka
mwa Linzwi la Mulimu.” Konakuli biza sika sifi kaufela se si
shutana ku sona, inge kuli ha si cwalo.

173 Abrahama a katana Mulimu, mi Mulimu ali, “U kaba ni
mbututu ka Sarah.” Mi yena sebente-faifi, mi yena ki sikisite-
faifi. Abrahama abiza lika kaufela ze ne siyo, neli shut-. . .ne li
shutana ku zona, inge kuli ne li siyo. Na zamaile inge kuli na
boni Mulimu, mi na—na lumela.

174 Na ka biza sika kaufela sene si bulezwi kuli na si cwalo,
kunahaniseza kaufela, sika kaufela se si cwalo...Dokota
hakulata na bulezi kuli, “Kini, Abrahama, u supezi hahulu kuli
ueze cwalo.” Seo ha si ezi shutano ni yekana ku sa bulezi dokota,
sa bulezi mutu ufi kaufela, seo muhupulo wa hae u bulezi, seo
sika kaufela si bulela. Mulimu na lukile, mi na pila ni zona.

175 Yeo kona ngana ya bu silezi, ngana ye ipitezi. “Mulimu, u
ni fe zona. Mulimu, tuhela kuli ni be ni zefiata za zona,” kuli ni
kutaze kwa sicaba sa Hae, kona tapelo yaka.



26 LINZWI LELIAMBOZWI

176 Kakusasana cwana, fani me yani hana tisize mbututu
yomunyinyani yani, wa milili ye mifubelu, inza yemi fa, mioko
inge ibuba fa malama a hae, Se nili, “Ki butata maii, kezeli?”

177 Ki hali, “Muzwale Branham, ukula kansa yamwa mali.”

Na utwa sika sesifiwi ha si taha. Oh! “Ki tuso ye litefii mwa
nako ya butata.”

178 Kwanu ha ki kale hahulu, Billy ni Na neluya mwa
mukwakwa, inge lu ndilaiba. Bashimani babafiwi ba bansu ba
taha mwa mukwakwa, mi neba sweli kukoboca kapili. Mi neba
na ni simesha sa mota, ni kufetauha kupotoloha, kupotoloha,
kupotoloha, ni kunepela bashimani mwa mukwakwa kaufela. Mi
mushimani alimuiwi a bitelwa fafasi mwa mota, ni mukokoto
wa hae inza yendamezi fa mota. Bashimani ba tulela fande ni
kukala ku i zusa. Ki hali, “Oh, shangwe musike! Mukokoto wa
ka wa lobeha! Musike! Mu ka ni bulaya! Mu kani bulaya! Musike
mwa eza cwalo!”

179 Mi se bali, “Oh, lu lukela ku ku zwisa yona. Isweli ku
tumbuka mulilo.”

180 Ali, “Mutuhele. ..Musike mwa i shenyisa. Mwa ni pyata
kuisa lifu! Musike mwa eza cwalo! Musike mwa eza cwalo!”

Na huwa mwatasi mwani kuli, “Mwana ka wa mushimani,
kana u Mukreste nji?”

Ki hali, “Batili, munaka.”
Se nili, “Ki hande ulapele.”
Ki hali, “Eeni, munaka.”

181 Ngana ya bu ilezi ya kala kubeleka. Na zamaya kwa
mulaho wa mota. Mi Hanina kuziba kufitela Katulo. Kono,
hafithafii fela, mota yani ya to shenya kapili, mi ya zwa ku
yena. [Muzwale Branham uliza minwana ya hae haiwi—Mu.] Mi
atulela mwahalimu mi na iketile. Neli sikamaifii sani? “Ki tuso
ye litenii mwa nako ya butata.”

182 Ne lu sweli kutaha kuzwa kwa...Musizana yomunsu na
sweli kuzamaisa mota mwa mukwakwa, lilundu lelinca la
Plymouth, mwendi ki limaili ze mianda yemine ku lona. Na sweli
ku zamaisa mota ka lubilo lolunde luli. Mi Na bona mota. Ya
kasha sipi ya yona ka lubilo lo lutuna kukutela mwa kota. Billy
ni Na lwa yema. Ne ku kaba mbundu, nzila ye telela kwapili a
luna, kono ne ku omile ka nako yani. Musizana. ..Moya unzo
fuka katata luli, kwani kwa Minnesota, kufitela ha u to shenyisa
mota. Wa hupula cwalo, Billy. Se ni matela ku yena. Mi, ki yani,
uinzi fani. Ki hali, “Oh, Na shwa. Na shwa.” Ba biza ambulasi.

183 Ambulasi ya taha, mi nebana ni muuna ya na shwile inza
lobezi kwa mulaho wa ambulasi. Ali, “Ha ni koni ku munga
musali.”

184 Mi kacwalo mulimi ali, “Kihande, mulume mutu usili, kapili.
Musali yo wa shwa.”

Na ya kwateni. Mi se Nili, “Kalibe, fa muzuzu fela.”

185 Ki hali, “Oh, usike wa ni swala, munaka. Usike wa ni swala.
Mukokoto wa ka!”

186 Se nili, “Kalibe, kana u Mukreste nji?” A ni talima. Mi se
Nili, “Ni mukutazi wa Evangeli. Haiba wa shwa, ku cwani ku
wena ni Mulimu?”

Musali ali, “Munaka, Ni bata kuba, ona fa cwale.”

187 Mi ngana ya bu silezi ya beleka. Mata a Mulimu atuluka
fafasi. Na kona kuzwa mwa mota, kusina mutu ya mu tusa. Mata
a Mulimu, ateni, “Ki tuso ye liteni mwa nako ya butata.”

188 T,u zamaya ka tumelo. Lu pila ka tumelo. “Baba lukile ba ka
pila ka tumelo.” Lu swanela kupila ona cwalo. Ki babakai baba
tabela kuba kabufiata ngana ya bu silezi, ngana ye ipitezi?

Halu inamiseni litoho za luna he, halunze lu lapela.

189 Mulena yomunde, Mulimu wa luna ni Ndata luna, Wena u
yomunde hahulu ku luna. U lufile maikuto a ketalizoho a kupila
ka ona ni kuzamaya ka ona, mwa lifasi le, kamba ku—kamba
kuswala lifasi. Lwakona ku utwa lika ze—ze lukela ku utwahala,
ka mazoho a luna, lika ze swaliwa. U lufile kuutwa, kuli lukone
ku utwa. Lu tabile hahulu ka seo, kuli Iwakona ku utwa Linzwi
la Mulimu, mi, ka seo, “Tumelo itaha ka kuutwa, kuutwa Linzwi
la Mulimu.” Lu itumezi ka maikuto a silezi aa, Mulena. Mane lu
kone ku abuluka, mazazi kaufela a bupilo bwa luna.

190 Kono mane ngana ye iptezi ye, mane yona ngana ya tumelo,
zeo ki za mulumeli, kakuli una ni kuba ni zona kuli a lumele,
Mulena, lufe zenata za zona, oh, li tapise, Mulena, mi lu like,
mi u lu taze ka bunde bwa Hao ni mata a Hao. Halu zamayefii
mwa mazazi kaufela a bupilo bwa luna, ka ngana ya bu silezi, ka
ngana ya tumelo, yeo i fiwa fela ka Jesu Kreste. Seo kona se lu
lapelela, mane ha lu lumele kuli lwa si amuhela, kusike kwaba
ku kakanya mwa lipilu za luna, mi U sepisize kuli 1i ka ezahala.

191 Bona baba nanuzi mazoho a bona, Mulena, Na ba lapelela.
Nebana ni ze ba tokwile. Wa ziba se ne bali sona. Nilapela kuli U
ka 1i taleleza, ku mafii ni mani wa bona. Ha 1i talelezwe, takazo
ya bona. Ni kupa ka Libizo la Jesu. Ameni.

Tumelo ku Ndate, tumelo ku Mwana,

Tumelo mwa Moya o Kenile, zetalu ze ki nto
Tliniwi,

Madimona aka ngangama, mi baezalibi ba
zuhe;

Tumelo ku Jehova ika nyunga sika sifi kaufela.

192 Kana mukile mwa i utwa fateni, haisali? Cwale kusina li
limba, fa muzuzu fela...?. ..

Tumelo ku Ndate, tumelo ku Mwana,

Tumelo mwa Moya o Kenile, zetalu ze ki nto
Tlinwi,

Madimona aka ngangama, mi baezalibi ba
zuhe;

Tumelo ku Jehova inyunga sika sifi kaufela.

193 Yeo ki niti. Oh, mawi, tumelo yende, yende, tumelo ye kanya!
Mulimu, aku ni fe tumelo. “Ka tumelo, Abrahama! Ka tumelo,
Isaka! Ka tumelo, Abele afa ku Mulimu sitabelo se si kateleha
hahulu kufita Kaine, yena ha sa shwile ibo na pakilwe.” Oh, mo
lu tokwela tumelo! Na Mu lata. Ni bata tumelo yefiata. Takazo
yaka mwa bupilo bo, mi ka mwaha o munca otaha wo ki tumelo
yefiata hahulu ku Mulimu. Mulimu, zwisa kukakanya kaufela
kokuli mwa munahano waka, haiba ku lukela kutaha alimunwi.
Satani wa ni lwanisa, wa ku lwanisa, ulika ku kunupa masho a
hae, Kono Ni be ni tebe ya tumelo kamita fapila ka ili kutaka
kwa lunya lwa diabulosi, ku—ku nata masho a hae a sabisa kona
tapelo yaka ye sepahala. Mulimu ami fuyole.

194 Una ni sa kubulela, Muzwale Neville? [Muzwale Neville uli,
“Batili, ki ku zibahalisa fela hape.”—Mu.] Taha zwelapili. €\

